Тақырыбы:  Мемлекеттік рәміздер – ұлт мақтанышы
Мақсаты:  
Оқушыларды  Қазақстан Республикасының рәміздерімен таныстыру. Рәміздердің  әрбір белгілерін түсіндіру, мағынасын ашу, суреттей білуге үйрету;
Оқушыларды Отанына, елінің рәміздерін қастерлеуге құрметтей білуге тәрбиелеу.

Көрнекілік:   Мемлекеттік рәміздердің суреті, Лондон   2012 олимпиада  жеңімпаздарының  суреттері т.б.
Түрі:  Кіріктірілген  тәрбие сағаты.

Әдісі: Сұрақ -  жауап.
 
Барысы: 

          1. Ұйымдастыру
Оқушылардың назарын аудару.
Сөзжұмбақ шешу

1) Тоғыз белбеу, қос жібек, 

 
      Екі мұрын, бір шүмек.

     2)  Бізді таңертең қандай құс оятады?

     3) Ашамайды арта салдым,

         Айыл жібін тарта салдым.
     4) Қатар – қатар тас қойдым,

         Жирен атты бос қос қойдым.

     5) Отқа жанбас, суға батпас.  

 
- Балалар, сөзжұмбақты шешкенде қандай сөз шықты?  (Рәміз)
- Балалар бүгін біз Қазақстан   Республикасының   мемлекеттік   рәміздерімен   танысамыз.  

Біздің еліміз дүниежүзінің көптеген елдерімен саяси, экономикалық және мәдени байланыстар орнатты. Қазақстан  –  көп ұлтты республика. 
 Қазақстан халықтары келісімде, достықта өмір сүруде. Әрбір Қазақстандық туған Республикасы үшін аянбай еңбек етеді. 
                                                  Қазақстан  туымен  тұғырлы.                                                                          
                                                  Елтаңбасымен еңселі.

                                                  Ән  ұранымен  айбатты.

     
Қазақстан Республикасының Мемлекетінің туының ортасында шұғылалы күн,  оның астында қалықтап ұшқан  қыран  бейнеленген тік бұрышты көгілдір мата. Бұл түс – ашық аспанның, тыныштықтың белгісін көрсетеді. Тудың ортасындағы алтын күн – баршаға ортақ , бәріне нұрын шашып сәулесін төгеді.Оның жылуы жер бетіндегі бүкіл тіршілік атаулыға ортақ. Алтын күнді қанатымен жебеп өрге көтеріліп, ұшып бара жатқан ақиық қыран   құс - ерліктің белгісі. Матаның сол жағында ою – өрнегі бар тік жолақша орналасқан, бұл  қазақ елінің ұлттық әшекейі. Алтын күн, қыран және ою - өрнек біздің халқымыздың ашық келешегі мен тыныштық, байлықтың белгісі.
   
  Қазақстан   Республикасының  Мемлекетінің  елтаңбасында  көгілдір түс шаңырақ бейнеленген  шаңырақты айнала  күн сәулесіндей тарап  уықтар шаншылған. Жарық жұлдыз  –  Отанымыздың  жұлдызы биіктеп, бақыт жұлдызынан нұр шашып тұрғанын бейнелейді. Бес бұрышты жұлдыз тәуелсіз  мемлекетіміздің бес құрлық мемлекеттерімен , халықтарымен ашық қарым- қатынас жасауға әлемдік өркенит көшіне өз болмыс - бітімімізді сақтай отырып ілеспек ниетіміз бар деген ұмтылыстың белгісі.
Қанатты тұлпардың  баламалық мәні қазақтың аңыз ертегілерінен алынған. Аңыз бойынша, қанатты тұлпарға мінген алып батыр алты  қанат аспанға ұшып, жеті қат жер астына түсіп халықты қасіреттерден азат еткен,еліміздің азаттығы мен жеңімпаздығының белгісі. Бидай сабақтары тоқшылықты, молшылықты білдіреді. Ал төменгі жағындағы  «Қазақстан »  деген жазу  еліміздің  ежелден әлемге танымал  екендігін көрсетеді.                                                                                                                                       Кез - келген мемлекеттік рәміздердің ең маңыздысы – Әнұран. Әнұран мемлекеттің салтанатты әні. Ол халықты әйгілі етеді. Оның сөздерінде халықтың мыңдаған жылғы тарихы, бүгінгі өмірі мен келешек арманы айтылған. Әнұранды түрегеліп тұрып оң қолын жүрек тұсына қойып тыңдайды, айтады. 
Біз жас ұлан -  Отан ана өркені,
Үміт артқан болашағы, ертеңі.
Туған елдің даңқын көкке өрлетіп,

           Гүлге бөлеп жасартамыз өлкені. – демекші, Қазақстан Республикасының  рәміздері және Отан туралы жаттаған тақпақтарымызды айтайық.
1-оқушы:

Әкелсін туын, көтеріп асқақ айбыным,
Қуантып елді, жасартып мәңгі  ай – күнін.

Әкелсін туды, шырқалсын өршіл әнұран,

Паш етіп жатқа қазақтың дархан байлығын. 

2- оқушы:

Алтын қанат көмкерген,
Шаңырақ бар, уық бар.

Әсем бейне сен көрген,
Елтаңбасы елімнің.

3- оқушы:

Естігенде көк аспанның астында, 

Тік тұрыңдар айтылғанда Әнұран.

Бар қазақтың үніндей боп шарықта,

Бір қазақ боп өзіңе мен бас ұрам.

Шарықташы, Әнұраным, шарықта!

Оны айтуға, жас ұлан, жалықпа. 

  4- оқушы:
  Отан дейміз кең байтақ астананы,

 Жасыл жайлау, жаңа жол, жас қаланы.
  Отанның шеті де жоқ,шегі де жоқ.

  Ол бірақ өз үйіңнен басталады.
Лондон 2012 олимпиада  жеңімпаздары туралы мағлұматтар беру.

Отан туралы мақал – мәтел
   1. Отан оттанда ыстық .

   2. Туған жерге туың тік
   3. Ел іші алтын бесік.

   4. Егемен елдің еңсесі биік

   5. Отансыз – адам 

       Ормансыз – бұлбұл

   6.  Елің – панаң

        Жерің – анаң.

Сұрақ – жауап:

Әр адамның шағын Отаны. (отбасы)

Біздің Отанымыз қалай  аталады ?

Қазақстан Республикасының Президенті кім?

Еліміздің астанасы қай қала ?

Қазақсан Республикасының рәміздерін ата.
Лондон 2012 олимпиада жеңімпаздарын кім атап шығады?
Қорытынды:

Тұраығым қазақстан – елді – мекен

Сүйгем жоқ, сүйе алмаймын жерді бөтен.

Танытқан бар әлемге қазақ атын,

Туымды асқақтата желбіретем.

Ал самға әлем кезіп, Әнұраным,

Қалықта Елтаңбасы – шаңырағым,-  деп,  бүгінгі сынып сағатымызды қорытындылағым келеді.
